
Face à la pauvreté, Chrémyle, assisté de Blepsidème, entreprend de montrer que 
le retour de la richesse permettra d’enrichir les justes.

Καὶ μὴν περὶ τούτου σφῷν ἐθέλω δοῦναι λόγον
τὸ πρῶτον αὐτοῦ‧ κἂν μὲν ἀποφήνω μόνην
ἀγαθῶν ἁπάντων οὖσαν αἰτίαν ἐμὲ
ὑμῖν δι᾿ ἐμέ τε ζῶντας ὑμᾶς‧ εἰ δὲ μή
ποιεῖτον ἤδη τοῦθ᾿ ὅ τι ἂν ὑμῖν δοκῇ

Ταυτὶ σὺ τολμᾷς, ὦ μιαρωτάτη λέγειν ;

Καὶ σύ γε διδάσκου‧ πάνυ γὰρ οἶμαι ῥᾳδίως
ἅπανθ᾿ ἁμαρτάνοντά σ᾿ ἀποδείξειν ἐγώ,
εἰ τοὺς δικαίους φῇς ποιήσειν πλουσίους.

Ὦ τύμπανα καὶ κύφωνες, οὐκ ἀρήξετε ;

Οὐ δεῖ σχετλιάζειν καὶ βοᾶν πρὶν ἂν μάθῃς.

Καὶ τίς δύναιτ᾿ ἂν μὴ βοᾶν ΄ἰοὺ ἰοὺ΄ 
τοιαῦτ᾿ ἀκούων ;

Ὅστις ἐστὶν εὖ φρονῶν.

Τί δῆτά σοι τίμημ᾿ ἐπιγράψω τῇ δίκῃ
ἐὰν ἁλῷς ;

Ὅ τι σοι δοκεῖ

Καλῶς λέγεις.

Τὸ γὰρ αὔτ᾿ ἐὰν ἡττᾶσθε, καὶ σφὼ δεῖ παθεῖν.

Ἱκανοὺς νομίζεις δῆτα θανάτους εἴκοσιν ;

Ταύτῃ γε‧ νῷν δὲ δύ᾿ ἀποχρήσουσιν μόνω.

Οὐκ ἂν φθάνοιτε τοῦτο πράττοντες‧ τί γὰρ
ἔχοι τις ἂν δίκαιον ἀντειπεῖν ἔτι ;

Ἀλλ᾿ ἤδη χρῆν τι λέγειν ὑμᾶς σοφὸν ᾧ νικήσετε τηνδὶ
ἐν τοῖσι λόγοις ἀντιλέγοντες, μαλακὸν δ᾿ ἐνδώσετε μηδέν.

Φανερὸν μὲν ἔγωγ᾿ οἶμαι γνῶναι τοῦτ᾿ εἶναι πᾶσιν ὁμοίως
ὅτι τοὺς χρηστοὺς τῶν ἀνθρώπων εὖ πράττειν ἐστὶ δίκαιον,
τοὺς δὲ πονηροὺς καὶ τοὺς ἀθέους τούτων τἀναντία δήπου.
Τοῦτ᾿ οὖν ἡμεῖς ἐπιθυμοῦντες μόλις ηὕρομεν ὥστε γενέσθαι
βούλευμα καλὸν καὶ γενναῖον καὶ χρήσιμον εἰς ἅπαν ἔργον.
Ἤν γὰρ ὁ Πλοῦτος νυνὶ βλέψῃ καὶ μὴ τυφλὸς ὢν περινοστῇ
ὡς τοὺς ἀγαθοὺς τῶν ἀνθρώπων βαδιεῖται κοὐκ ἀπολείψει,
τοὺς δὲ πονηροὺς καὶ τοὺς ἀθέους φευξεῖται‧ κᾆτα ποιήσει
πάντας χρηστοὺς καὶ πλουτοῦντας δήπου τά τε θεῖα σέϐοντας.
Καίτοι τούτου τοῖς ἀνθρώποις τίς ἂν ἐξεύροι ποτ᾿ ἄμεινον ; 

Οὐδείς‧ τούτου μάρτυς ἐγώ σοι‧ μηδὲν ταύτην γ᾿ ἀνερώτα.

Ὡς μὲν γὰρ νῦν ἡμῖν ὁ βίος τοῖς ἀνθρώποις διάκειται,
τίς ἂν οὐχ ἡγοῖτ᾿ εἶναι μανίαν κακοδαιμονίαν τ᾿ ἔτι μᾶλλον ;
Πολλοὶ μὲν γὰρ τῶν ἀνθρώπων ὄντες πλουτοῦσι πονηροί,
ἀδίκως αὐτὰ ξυλλεξάμενοι‧ πολλοὶ δ᾿ ὄντες πάνυ χρηστοὶ
πράττουσι κακῶς καὶ πεινῶσιν μετὰ σοῦ τε τὰ πλεῖστα σύνεισιν.
Οὔκουν εἶναί φημ᾿, εἰ παύσει ταύτην βλέψας ποθ᾿ ὁ Πλοῦτος,
ὁδὸν ἥντιν᾿ ἰὼν τοῖς ἀνθρώποις ἀγάθ᾿ ἄν μείζω πορίσειεν.

 

 

 

 

 

 

 

 

 

1 Ploutos, atteint de cécité sur l’ordre de Zeus, s’apprête à retrouver la vue pour instaurer un monde nouveau. 
2 Chrémyle s’adresse ici à Pauvreté. 

